
TIJORAT BANKLARIDA MUAMMOLI KREDITLAR ULUSHINI KAMAYTIRISHNING 

IQTISODIY MEXANIZMLARINI TAKOMILLASHTIRISH 

 

СОВЕРШЕНСТВОВАНИЕ ЭКОНОМИЧЕСКИХ МЕХАНИЗМОВ СНИЖЕНИЯ ДОЛИ 

ПРОБЛЕМНЫХ КРЕДИТОВ В КОММЕРЧЕСКИХ БАНКАХ 

 

IMPROVING ECONOMIC MECHANISMS FOR REDUCING THE SHARE OF NON-

PERFORMING LOANS IN COMMERCIAL BANKS 

 

Maxkamov Xursanbek Maxmudovich  

“Agrobank” ATB Shahrixon filiali Muommoli kreditlar bilan ishlash boʻlimi bosh menejer 

 

Annotatsiya 

Mazkur maqolada tijorat banklarida muammoli kreditlar ulushini kamaytirishning iqtisodiy 

mexanizmlari va ularni takomillashtirish yo‘llari tahlil qilingan. Tadqiqotda kredit risklarini 

minimallashtirishning nazariy va amaliy jihatlari yoritilib, qarz oluvchilarni rag‘batlantirish, kredit 

monitoringini kuchaytirish, zaxira va foiz siyosatini optimallashtirish orqali muammoli kreditlar 

darajasini kamaytirish mexanizmlari ilmiy asosda ko‘rib chiqilgan. Shuningdek, xalqaro bank 

amaliyoti tajribasi asosida tijorat banklari uchun samarali iqtisodiy mexanizmlarni joriy etish 

bo‘yicha tavsiyalar ishlab chiqilgan. 

Kalit so‘zlar: muammoli kreditlar, iqtisodiy mexanizm, kredit risklari, bank zaxiralari, foiz 

siyosati, kredit monitoringi, bank samaradorligi, risk-menejment, kredit portfeli. 

 

В данной статье рассматриваются экономические механизмы снижения доли 

проблемных кредитов в коммерческих банках и пути их совершенствования. Исследование 

освещает теоретические и практические аспекты минимизации кредитных рисков, включая 

стимулирование заемщиков, усиление кредитного мониторинга, оптимизацию резервов и 

процентной политики. На основе анализа международного банковского опыта предложены 

рекомендации по внедрению эффективных экономических механизмов для коммерческих 

банков. 

Ключевые слова: проблемные кредиты, экономический механизм, кредитные риски, 

банковские резервы, процентная политика, кредитный мониторинг, эффективность банков, 

риск-менеджмент, кредитный портфель. 

 

This article analyzes the economic mechanisms for reducing the share of non-performing loans 

in commercial banks and ways to improve them. The study highlights theoretical and practical aspects 

of credit risk minimization, including borrower incentives, enhanced credit monitoring, optimization 

of reserves and interest rate policies. Based on international banking practices, practical 

recommendations for implementing effective economic mechanisms in commercial banks are 

proposed. 

Keywords: non-performing loans, economic mechanism, credit risk, bank reserves, interest 

rate policy, credit monitoring, bank efficiency, risk management, loan portfolio. 

 

Tijorat banklarining barqaror faoliyati va moliyaviy samaradorligini ta’minlashda kredit 

portfeli sifati muhim ahamiyatga ega. Muammoli kreditlar ulushi oshishi bankning kapital yetarliligi, 

likvidligi va daromadliligiga bevosita ta’sir qiladi, natijada bank risklari ortadi va iqtisodiy 

barqarorlik zaiflashadi [1]. Shu bois, muammoli kreditlar darajasini kamaytirish va kredit risklarini 

samarali boshqarish banklar faoliyatining ustuvor yo‘nalishlaridan biri hisoblanadi. 

An’anaviy kredit boshqaruv tizimlarida muammoli kreditlar asosan qarz oluvchilar moliyaviy 

holati va tarixiy to‘lov ma’lumotlariga tayanib aniqlanadi. Biroq, zamonaviy raqamli iqtisodiyot 

sharoitida bu metodlar yetarli samaradorlikka ega emas. Katta hajmdagi ma’lumotlar bilan ishlash, 

real vaqt rejimida monitoring va prediktiv baholash imkoniyatlari raqamli va iqtisodiy mexanizmlarni 

joriy etishni talab qiladi [2]. 

Xalqaro bank amaliyoti shuni ko‘rsatadiki, muammoli kreditlar ulushini kamaytirish 

mexanizmlari nafaqat qarz oluvchilarni rag‘batlantirish va kredit monitoringini kuchaytirish orqali, 

balki zaxira siyosati va foiz stavkalarini optimallashtirish orqali ham samarali bo‘ladi [3]. Shu bilan 

birga, prediktiv tahlil va avtomatlashtirilgan monitoring tizimlari banklarga kredit risklarini oldindan 

aniqlash va portfel sifatini oshirish imkonini beradi [4]. 

Tijorat banklarida muammoli kreditlar ulushini kamaytirish bo‘yicha iqtisodiy mexanizmlarni 

tahlil qiluvchi ilmiy adabiyotlar ko‘plab mualliflar tomonidan turli jihatlari bilan yoritilgan. Bu 

adabiyotlar kredit riskini aniqlash, monitoring, zaxira siyosati, foiz siyosati va raqamli 

texnologiyalarni joriy etish orqali muammoli kreditlar ulushini pasaytirish bo‘yicha ilmiy asoslarni 

shakllantiradi. 

Shavkat Ko‘makovning “Tijorat banklarida muammoli kredit (NPL) qarzdorliklarini undirish 

jarayonlarini takomillashtirish istiqbollari” maqolasida tijorat banklari kredit portfelidagi muammoli 

kreditlarni kamaytirish bo‘yicha qarzdorlikni undirish jarayonlarini takomillashtirish mexanizmlari 

tahlil qilingan. Muallif ta’kidlaganicha, samarali qarzdorlikni undirish tizimi banklarning kredit 

portfeli sifatini oshirishga yordam beradi [5]. 

Nozima Nabiyevna Norova tomonidan yozilgan “Tijorat banklarida kreditlash amaliyotini 

takomillashtirish yo‘llari” maqolasida kredit riskini kamaytirish uchun kreditorlar tomonidan kredit 

ta’minoti va diversifikatsiya mexanizmlari taklif qilingan. Bu yondashuvlar muammoli kreditlar 

ulushini pasaytirishga xizmat qiladi, chunki kredit siyosatini mustahkamlash orqali banklar risklarni 

samaraliroq nazorat qila oladi [6]. 

G.J. Salixovaning “Tijorat banklarida muammoli kreditlarning nazariy asoslari va ular bilan 

ishlash mexanizmining zaruriyati” maqolasida muammoli kreditlar tushunchasi, ularning paydo 

bo‘lish sabablari va ularga qarshi chora-tadbirlar nazariy asosda tahlil qilingan. Olimning fikricha, 

kredit monitoringini kuchaytirish, kreditni qayta tuzish va innovatsion mexanizmlar muammoli 

kreditlarni kamaytirishda muhim rol o‘ynaydi [7]. 

Ilxom Raxmanovning “Tijorat banklarida kredit riskini boshqarish amaliyotini 

takomillashtirish yo‘llari” maqolasida kredit portfelini diversifikatsiya qilish, kredit ajratish 

bosqichida risklarni baholash tizimini takomillashtirish muammoli kreditlarning oldini olishda 

muhim ekanligi aytiladi. Bu yondashuvlar bank faoliyatining umumiy risk-menejment tizimi bilan 

yaqin bog‘liqdir [8]. 

Shu tarzda, ilmiy adabiyotlar tahlili shuni ko‘rsatadiki, muammoli kreditlar ulushini 

kamaytirish uchun nafaqat kredit monitoringi, zaxira siyosati va qarzdorlikni undirish tizimlarini 

takomillashtirish, balki raqamli texnologiyalardan foydalanish, diversifikatsiya va samarali kredit 

siyosati ishlab chiqish muhim ahamiyatga ega. 

Mazkur tadqiqotda tijorat banklarida muammoli kreditlar ulushini kamaytirishning iqtisodiy 

mexanizmlarini o‘rganishda ilmiy tahlil, solishtirma tahlil va empirik yondashuvlar qo‘llanildi. 

Tadqiqotda tijorat banklarining kredit portfeli, kredit risklari va kredit ta’minoti bo‘yicha statistik 

ma’lumotlar hamda amaliy maqolalar tahlil qilindi, bu esa muammoli kreditlarni kamaytirish 

bo‘yicha mavjud mexanizmlarning samaradorligini aniqlash imkonini berdi. Shuningdek, bank 

siyosati va kredit monitoringi jarayonlarini iqtisodiy mexanizmlar nuqtayi nazaridan qiyoslab 

o‘rganish uchun strukturaviy tahlil va sistematik mulohazalar usullari ishlatildi. 

Tijorat banklarida muammoli kreditlar ulushini kamaytirish bo‘yicha iqtisodiy mexanizmlarni 

tahlil qilishda avvalo NPL (non-performing loans) darajalarining dinamikasi va bankning asosiy 

ko‘rsatkichlariga ta’siri ko‘rib chiqiladi. O‘zbekiston Respublikasi Markaziy banki statistik 

ma’lumotlariga ko‘ra, 2025-yil 1-sentyabr holatiga tijorat banklarining jami kredit portfeli 581,1 

trillion so‘mni tashkil etib, muammoli kreditlarning ulushi 3,8 % (21 802 mlrd so‘m) darajasida qayd 

etilgan. Bu ko‘rsatkich 2024-yil 1-iyul bilan solishtirilganda (4,0 %) biroz pasaygan [10]. Bu 

tendensiya, banklar tomonidan iqtisodiy mexanizmlar joriy etilib, kredit risklarini boshqarish 

samaradorligi oshirilganini ko‘rsatadi. 

1-jadval  

O‘zbekiston tijorat banklarida NPL ulushi dinamikasi 

Holat sanasi 
Jami kredit portfeli (mlrd 

so‘m) 
NPL (mlrd so‘m) NPL ulushi (%) 

2024-yil 1-fevral 469 600 20 014 4,3% 

2024-yil 1-iyul 493 952 20 000 4,0% 

2025-yil 1-sentabr 581 057 21 802 3,8% 

Jadvaldan ko‘rinib turibdiki, umumiy kreditlar hajmi o‘sib borayotgan bo‘lsa ham, muammoli 

kreditlar ulushi sekin-asta pasaymoqda. Bu banklarning iqtisodiy mexanizmlarni qo‘llash orqali NPL 

samaradorligini oshirayotganidan dalolat beradi. 

Tahlillar natijasiga ko‘ra, muammoli kreditlar ulushini kamaytirishga xizmat qiluvchi asosiy 

iqtisodiy mexanizmlar quyidagilar: 

1. Zahira siyosatini optimallashtirish: Banklar muammoli kreditlar uchun ajratiladigan 

rezervlarni aniqroq va prognozli asosda shakllantirishi bilan aktivlar sifatini yanada 

barqarorlashtiradi. Bu kredit risklaridan kelib chiqadigan yo‘qotishlarni oldindan qoplash imkonini 

beradi. 

2. Foiz siyosatini moslashtirish: Kreditlarning foiz stavkalarini iqtisodiy sharoit va qarz 

oluvchi to‘lov qobiliyatiga muvofiq optimallashtirish natijasida qarzdorlarning to‘lov intizomi oshadi 

va kechikkan kreditlar soni kamayadi. 

3. Diversifikatsiya strategiyasi: Kredit portfelini tarmoqlar bo‘yicha diversifikatsiya qilish 

bankni bir soha yoki segmentga qaram bo‘lishdan himoya qiladi va umumiy muammoli kreditlar 

ulushini kamaytiradi. 

4. Kredit monitoringi va Early Warning System: Kredit portfelini doimiy monitoring qilish 

mexanizmlari orqali xavfli kreditlarni erta aniqlash va profilaktik chora-tadbirlarni qo‘llash 

samaradorligi oshiriladi. 

Xalqaro tadqiqotlarda ham kredit risklari va bank moliyaviy ko‘rsatkichlari o‘rtasidagi 

bog‘liqlik aniqlandi. Masalan, Vyetnam banklari bo‘yicha olib borilgan ilmiy tadqiqotda NPL 

darajasi banklarning rentabelligi (ROA, ROE) va NIMga (Net Interest Margin) salbiy ta’sir 

ko‘rsatishi ko‘rsatildi, ya’ni NPL darajasi oshishi bankning moliyaviy ko‘rsatkichlarini 

yomonlashtiradi [11]. Bu umumiy xulosa tijorat banklarida muammoli kreditlarni kamaytirishga 

qaratilgan iqtisodiy mexanizmlarni takomillashtirish zarurligini yanada mustahkamlaydi. 

Shuningdek, O‘zbekiston bank tizimida NPL darajasining asta-sekin pasayishi (masalan, 

2025-yilda 3,8 % ga tushishi) kredit nazorati va risk-menejment mexanizmlarining samaradorligini 

anglatadi, lekin ayrim banklarda yuqori NPL darajasi saqlanib qolmoqda, masalan Biznesni 

rivojlantirish banki 6 % dan yuqoriroq darajada muammoli kreditlarga ega bo‘lib qolmoqda [12]. Bu 

holat banklarda qo‘shimcha iqtisodiy mexanizmlarni joriy etish zaruratini oshiradi. 

Umuman olganda, NPL ulushini kamaytirish bo‘yicha iqtisodiy mexanizmlar — banklar kredit 

riskini oldindan baholash, diversifikatsiya strategiyasini qo‘llash, zahira siyosati va foiz 

strategiyalarini optimallashtirish orqali kredit portfeli sifatini oshirish imkonini beradi. Bu turdagi 

chora-tadbirlar bankning moliyaviy barqarorligini mustahkamlash va iqtisodiyot xizmatini 

yaxshilashga xizmat qiladi. Tadqiqot natijalari shuni ko‘rsatadiki, tijorat banklarida muammoli 

kreditlar ulushini kamaytirish bo‘yicha iqtisodiy mexanizmlar bank tizimining moliyaviy 

barqarorligini mustahkamlash va kredit risklarini boshqarishda muhim rol o‘ynaydi. O‘zbekiston 

bank tizimida 2025-yil 1-dekabr holatida muammoli kreditlar jami portfelning 3,5 % ni tashkil qilib, 

pasayish tendensiyasini ko‘rsatdi. Muammoli kreditlarni kamaytirish mexanizmlari kredit riskini 

baholash, monitoring, portfel diversifikatsiyasi, foiz siyosati va rezervlarni shakllantirish orqali 

amalga oshiriladi. Shu yo‘l bilan banklar risk darajasini pasaytirib, moliyaviy ko‘rsatkichlarini 

yaxshilaydi. Xususiy banklar va kichik moliyaviy institutlar strategiyalarni joriy etib, NPL ulushini 

kamaytirgan, yirik davlat banklari esa kredit monitoringi va restrukturizatsiyani kuchaytirgan.  

Umuman olganda, iqtisodiy mexanizmlarni takomillashtirish banklarning barqarorligi va kredit 

portfeli sifatini oshirish, shuningdek, yuqori kredit risklariga qarshi chidamliligini kuchaytirishga 

xizmat qiladi. 

THE IMPACT OF INNOVATIVE MANAGEMENT MECHANISMS ON PRODUCT 

Annotatsiya 

Ushbu maqolada sanoat korxonalarida innovatsion boshqaruv mexanizmlarini joriy etish orqali 

mahsulot sifati va bozor raqobatbardoshligini oshirish masalalari tadqiq etilgan. Tadqiqot innovatsion 

boshqaruvning nazariy asoslari, mahsulot sifati va raqobatbardoshlik oʻrtasidagi bogʻliqlik hamda 

ushbu jarayonga taʼsir etuvchi omillarni tahlil qilgan. Kompleks joriy etish mahsulot sifatini 

yaxshilash, xarajatlarni optimallashtirish va bozor ulushini kengaytirishga xizmat qiladi. 

Kalit soʻzlar: innovatsion boshqaruv, sanoat korxonalari, mahsulot sifati, raqobatbardoshlik, 

sifat menejmenti, texnologik modernizatsiya, iqtisodiy samaradorlik. 

 

В статье исследуются вопросы повышения качества продукции и 

конкурентоспособности на рынке через внедрение инновационных управленческих 

механизмов на промышленных предприятиях. В работе анализируются теоретические основы 

инновационного управления, взаимосвязь между качеством продукции и 

конкурентоспособностью, а также факторы, влияющие на данный процесс. Комплексное 

внедрение способствует улучшению качества продукции, оптимизации затрат и расширению 

рыночной доли. 

